
	1.
	ՀՀ ԿԱ պետական եկամուտների կոմիտե

2017-04-05, 
01/3-2/11273-17
	1․ Նախագծի 1-ին կետի 2-ից 8-րդ ենթակետերը վերաբերվում են ոչ թե Հայաստանի Հանրապետության կառավարության 2015 թվականի սեպտեմբերի 17-ի թիվ 1118-Ն որոշման տեքստին, այլ նշված որոշմամբ հաստատված կարգին, հետևաբար առաջարկում ենք նշված ենթակետերում հղում կատարել ոչ թե ՀՀ կառավարության որոշմանը, այլ նշյալ որոշմամբ հաստատված կարգին:
2. Նախագծի 1-ին կետի 3-րդ ենթակետն առաջարկում ենք հանել Նախագծից՝ պահպանելով գործող որոշմամբ սահմանված 5 աշխատանքային օրը, հաշվի առնելով այն հանգամանքը, որ գործնականում կախված ապրանքների բնույթից անհրաժեշտություն է առաջանում ճշտել դրանց ծածկագրերը, ինչի համար 3 աշխատանքային օրը կարող է բավարար չլինել:
3. Նախագծի 1-ին կետի 9-րդ ենթակետով առաջարկվող նոր 15.4 կետի վերաբերյալ ՀՀ ԿԱ պետական եկամուտների կոմիտեի 2016 թվականի հոկտեմբերի 25-ի թիվ          01/3-2/32324-16 գրությամբ հայտնել ենք ներ​դրումային ծրագրեր իրականացնող տնտեսավարող սուբյեկտների աշխատատեղերի վերա​​բերյալ տեղեկությունների տրա​մադրման պատրաս​տա​կամության մասին, սակայն գործնականում հնարավոր չէ առկա աշխատա​տե​ղե​րից առանձնացնել բացառապես ներդրումային ծրագրերի շրջանակներում ստեղծված աշխա​տատեղերը, ուստի գտնում ենք, որ ներդրումային ծրագրերի շրջանակ​ներում ստեղծ​ված աշխատատեղերի թվաքանակը հնարավոր է պարզել միայն իրականաց​վող մոնի​տորինգի արդյունքում:
4. Նախագծով առաջարկվող՝ մոնիտորինգին վերաբերող դրույթներում առաջարկում ենք կարգավորել նաև տնտեսավարող սուբյեկտների կողմից համապատասխան տեղեկատվությունը չներկայացնելու հետ կապված հարաբերությունները՝ նախատեսելով մասնավորապես տեղեկատվությունը չներկայացնելու դեպքում պատասխանատվության մեխանիզմներ, ինչպես նաև մոնիտորինգի արդյունքում բացահայտված՝ ներդրումային ծրագրի նախնական, ընթացիկ և վերջնական արդյունքների միջև անհամապատաս​խանության հնարավոր հետևանքները:
5. Նախագծի 1-ին կետի 11-րդ ենթակետում «կետով» բառն առաջարկում ենք փոխարինել «տողով» բառով:

6․ Միաժամանակ, առաջարկում ենք Նախագծով նախատեսել ներդրումային ծրագրի իրականացման ժամկետների փոփոխությունների վերաբերյալ տեղեկությունների ներկայա​ցում՝ տնտեսավարող սուբյեկտների նկատմամբ պատշաճ մոնիտորինգի իրականացման նպատակով:


	Ընդունվել է։ 
Չի ընդունվել։ 
Ընդունվել է։ 
Չի ընդունվել։ 
Ընդունվել է։ 
Ընդունվել է։
	1) Կատարվել են համապատասխան փոփոխություններ։
2) Հիմք ընդունելով 2016 թվականի սեպտեմբերի 15-ին կայացած ՀՀ կառավարության նիստի ընթացքում ՀՀ վարչապետի հանձնարարականը առ այն, որ անհրաժեշտ է հնարավորինս պարզեցնել մաքսատուրքից ազատման արտոնությունների տրամադրման գործընթացը և ժամկետները, նպատակահարմար չէ թողնել նախկին՝ 5 աշխատանքային օրը՝ 3-ի փոխարեն, քանի որ ժամկետները կրճատվում են բոլոր փուլերում։
3) Կատարվել են համապատասխան փոփոխություններ։
4) Հաշվի առնելով այն հանգամանքը, որ արտոնության տրամադրումն ի սկզբանե ուղղված է եղել գործարարների աջակցության համար՝ այս փոփոխություններն ուղղված են ընթացակարգը հեշտացնելուն և պարզեցնելուն։ Միաժամանակ, հայտնում ենք, որ ԵԱՏՄ կողմից ներկայումս շրջանառվում է Մաքսային միության հանձնաժողովի 2009 թվականի նոյեմբերի 27-ի թիվ 130 որոշման 7.1.11 ենթակետով սահմանված սակագնային արտոնությունների կիրառման կարգի փոփոխության նախագիծ, որով ևս սահմանվելու են հաշվետվությունների ներկայացում, ինչպես նաև մոնիթորինգի իրականացում։ Հաշվի առնելով վերոգրյալը՝ ներկա փուլում նպատակահարմար չենք գտնում լրացուցիչ դրույթների մշակումը։

5) Կատարվել են համապատասխան փոփոխություններ։
6) Կատարվել են համապատասխան փոփոխություններ։



	2.
	ՀՀ ԿԱ պետական եկամուտների կոմիտե

2017-06-01,
01/3-2/19052-17
	Մաքսային միության մաքսային օրենսգրքի 200-րդ հոդվածի 1-ին կետի 1-ին ենթակետի համաձայն՝ պայմանական բացթողնված են համարվում այն ապրանքները, որոնց համար տրամադրվում են մաքսատուրքերի, հարկերի վճարման համար սահմանված արտոնություններ, որոնք զուգակցված են այդ ապրանքների օգտագործման և (կամ) տնօրինման հետ կապված սահմանափակումներով: Միաժամանակ, նույն հոդվածի համաձայն՝ պայմանական բացթողնված ապրանքները կարող են օգտագործվել միայն արտոնությունների տրամադրման պայմաններին համապատասխանող նպատակնե​րով և համարվում են պայմանական բացթողնված մինչև ներմուծման մաքսատուրքերի, հարկերի՝ վճարման ենթակա գումարների վճարման պարտավորությունը դադարելու պահը (ապրանքների բացթողումից հետո 5 տարի): Հետևաբար՝ գերակա ոլորտում իրականացվող ներդրումային ծրագրի շրջանակներում ներմուծման մաքսատուրքից ազատման արտոնությամբ ներմուծվող ապրանքները համարվում են պայմանական բացթողնված ապրանքներ, ունեն օտարերկրյա ապրանքի կարգավիճակ, գտնվում են մաքսային հսկողության ներքո՝ Մաքսային միության մաքսային օրենսգրքով սահմանված ժամկետներում և նշված ապրանքների՝ արտոնության տրամադրման նպատակից տարբերվող նպատակներով օգտագործման համար համապատասխան պատասխանատ​վություն նախատեսված է ՀՀ մաքսային օրենսդրության շրջանակներում:

Հաշվի առնելով վերոգրյալը, հայտնում ենք, որ ներդրումային ծրագրեր իրականացնող տնտեսվարող սուբյեկտների կողմից համապատասխան արտոնության տրամադրման նպատակից տարբերվող նպատակներով ապրանքների օգտագործման դեպքում պատասխանատվություն արդեն իսկ նախատեսված է: Ինչ վերաբերում է տնտեսվարող սուբյեկտների գործունեության նախնական և ընթացիկ ցուցանիշների միջև անհամապատասխանության այլ դեպքերին, ապա առաջարկում ենք Նախագծով սահմանել որոշակի չափանիշներ, որոնց չպահպանման դեպքում իրականացվող ներդրումային ծրագիրը կկասեցվի, և ներմուծման մաքսատուրքերը, ինչպես նաև դրանք սահմանված ժամկետում չվճարելու համար օրենքով նախատեսված տույժերը ենթակա կլինեն վճարման:
Միաժամանակ, Նախագծի 1-ին կետի 3-րդ ենթակետի վերաբերյալ պահպանում ենք նախկինում ներկայացված տեսակետը և ներդրումային ծրագրերի վերաբերյալ համապատասխան դիրքորոշում ձևավորելու համար գործող 5 աշխատանքային օր ժամկետը համարում ենք անհրաժեշտ՝ հաշվի առնելով այն հանգամանքը, որ լայն ապրանքային ցանկ պարունակող ներդրումային ծրագրերի վերաբերյալ համապատասխան դիրքորոշում ձևավորելու համար կարող է առաջանալ նաև ապրանքների՝ ըստ ԱՏԳ ԱԱ ծածկագրերի դասակարգման անհրաժեշտություն, ինչը ենթադրում է ապրանքների տեխնիկական նկարագրերի ուսումնասիրության բարդ և ժամանակատար գործընթաց:

Նախագծի 1-ին կետի 9-րդ ենթակետով նախատեսված՝ ներդրումային ծրագրի կատարման ժամանակահատվածում ստեղծված աշխատատեղերի մասին տեղեկատ​վության ներկայացման վերաբերյալ հայտնում ենք, որ ՀՀ ԿԱ պետական եկամուտների կոմիտեն պատրաստակամ է տրամադրել տնտեսվարող սուբյեկտների աշխատատեղերի ընդհանուր քանակի վերաբերյալ տեղեկատվություն տարեկան կտրվածքով, սակայն հարկ է հաշվի առնել, որ «Հարկային ծառայության մասին» ՀՀ օրենքի 4-րդ հոդվածի համաձայն՝ տվյալ տեղեկությունը դասվում է հարկային գաղտնիք համարվող տեղեկությունների շարքին: Միաժամանակ, նույն հոդվածի համաձայն՝ հարկային գաղտնիք հանդիսացող տեղեկությունների օգտագործման, տրամադրման և հրապարակման դեպքերը սահմանվում են Հայաստանի Հանրապետության հարկային օրենսդրությամբ: Հաշվի առնելով նշվածը՝ առաջարկում ենք Նախագծով նախատեսել մեխանիզմ, համաձայն որի՝ հարկ վճարողը ինքնուրույնաբար կներկայացնի իր մոտ առկա աշխատատեղերի քանակի վերաբերյալ համապատաս​խան տեղեկատվություն՝ վավերացված հարկային մարմնի կողմից:
	Ընդունվել է մասնակի։
	Նախագծով նախատեսված է, որ մոնիթորինգի ընթացքում բացահայտված թերացումների և բացթողումների շտկման նպատակով Հայաստանի Հանրապետության տնտեսական զարգացման և ներդրումների նախարարության կողմից հայտատուին կատարվում են առաջարկություններ: Ներմուծվող ապրանքներն ըստ նպատակի չօգտագործելու համար պատասխանատվություն արդեն իսկ սահմանված է ՀՀ մաքսային օրենսդրության շրջանակներում։ Ինչ վերաբերվում է ներդրումային ծրագրի շրջանակներում այլ ցուցանիշների անհամապատասխանության դեպքում հետևանքների, ապա հայտնում ենք, որ արտոնության արդյունքում ընկերության գործունեության պահպանումը կամ ընդլայնումը ՀՀ պետական բյուջեի համար ունի ավելի մեծ դրական արդյունք, քան ԵԱՏՄ անդամակցության պայմաններում սահմանափակ քանակությամբ ապրանքների դիմաց ներմուծման մաքսատուրք վճարելը։ Բացի այդ ներդրումային ծրագրի շրջանակներում ընկերության կողմից կանխատեսվող ցուցանիշների և որոշակի տնտեսական իրավիճակների պատճառով դրանից շեղումն արդեն իսկ խնդիրներ է առաջացնում ընկերության համար, իսկ այդ պայմաններում ընկերության նկատմամբ լրացուցիչ պատժիչ միջոցառումներ կիրառելն էլ ավելի կբարդացնի ընկերության վիճակը՝ անդառնալիորեն տանելով դեպքի ընկերության գործունեության ավարտ, հետևաբար և ՀՀ բյուջե մուտքերի նվազում։ Սա կտրականապես հակասում է արտոնության տրամադրման և ՀՀ-ում գործարարության և ներդրումների խրախուսման գաղափարախոսությանը և վատթարացնում է այդ ուղղությամբ տարվող աշխատանքների արդյունքները։
Հաշվի առնելով այն հանգամանքը, որ արտոնության տրամադրումն ի սկզբանե ուղղված է եղել գործարարների աջակցության համար՝ այս փոփոխություններն ուղղված են ընթացակարգը հեշտացնելուն և պարզեցնելուն։ Դրանով է նաև պայմանավորված ընթացակարգի տևողության, դրա բոլոր փուլերում ժամկետների կրճատման անհրաժեշտությունը։ Ելնելով 2016 թվականի սեպտեմբերի 15-ին կայացած ՀՀ կառավարության նիստի ընթացքում ՀՀ վարչապետի հանձնարարականը առ այն, որ անհրաժեշտ է հնարավորինս պարզեցնել մաքսատուրքից ազատման արտոնությունների տրամադրման գործընթացը և ժամկետները, նպատակահարմար չէ թողնել նախկին՝ 5 աշխատանքային օրը՝ 3-ի փոխարեն։


	3.
	ՀՀ արդարադատու-թյան նախարարություն
2017-04-03, 01/14/5213-17
	1. «Հայաստանի Հանրապետության կառավարության 2015 թվականի սեպտեմբերի 17-ի թիվ 1118-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 1-ին կետի 1-ին ենթակետում «Որոշման 4-րդ կետում և որոշմամբ հաստատված կարգում» բառերն անհրաժեշտ է փոխարինել «Որոշման 4-րդ կետում և որոշման 3-րդ կետով հաստատված կարգում (այսուհետ՝ կարգ)» բառերով՝ նկատի ունենալով Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման դրույթները:

2. Նախագծի 1-ին կետի 2-րդ ենթակետում «7-րդ կետի» բառերից առաջ անհրաժեշտ է լրացնել «Կարգի» բառը՝ նկատի ունենալով Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման դրույթները: Նույն դիտողությունը վերաբերում է նաև նախագծի 1-ին կետի 3-րդ, 4-րդ, 5-րդ, 6-րդ, 7-րդ և 8-րդ ենթակետերին:

3. Նախագիծն անհրաժեշտ է համաձայնեցնել շահագրգիռ մարմինների հետ: 


	Ընդունվել է։
	Կատարվել է համապատասխան փոփոխություն։

	4.
	ՀՀ ֆինանսների նախարարություն
2017-04-10,
01/2-5/6272-17
	Առաջարկում ենք Նախագծի 1-ին կետի 1-ին ենթակետի «հաստատված կարգում» բառե​րից հետո լրացնել «(այսուհետ՝ Կարգ)» բառերը:

Առաջարկում ենք նաև Նախագծի 1-ին կետի 2-ից-8-րդ ենթա​կետերի սկզբում լրացնել «Կարգի» բառը, իսկ Նախագծի 1-ին կետի 4-րդ ենթակետի «8-րդ կետով» բառերից առաջ և Նախագծի 1-ին կետի 10-րդ և 11-րդ ենթակետերի սկզբում լրաց​նել «սույն կարգի» բառերը:


	Ընդունվել է։
	Կատարվել է համապատասխան փոփոխություն։

	5.
	ՀՀ միջազգային տնտեսական ինտեգրման և բարեփոխումների նախարարություն
2017-04-12, 01/06.3/1188-17
2017-05-24,
01/06.3/1632-17


	Առաջարկում եմ «Հայաստանի Հանրապետության կառավարության 2015 թվականի սեպտեմբերի 17-ի թիվ 1118-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 15, 15.1-15.4 կետերով սահմանվող մոնիթորինգի կառուցակարգը լրամշակել՝ հստակ ամրագրելով նաև մոնիթորինգի ընթացքում բացահայտված թերացումների և բացթողումների շտկման ուղղությամբ ձեռնարկվելիք միջոցառումների շրջանակը, ինչպես նաև դրանց շարունակական առկայության պարագայում կիրառվելիք պատասխանատվության տեսակները:


	Ընդունվել է մասնակի։
	Նախագծով նախատեսված է, որ մոնիթորինգի ընթացքում բացահայտված թերացումների և բացթողումների շտկման նպատակով Հայաստանի Հանրապետության տնտեսական զարգացման և ներդրումների նախարարության կողմից հայտատուին կատարվում են առաջարկություններ: Ներմուծվող ապրանքներն ըստ նպատակի չօգտագործելու համար պատասխանատվություն արդեն իսկ սահմանված է ՀՀ մաքսային օրենսդրության շրջանակներում։ Ինչ վերաբերվում է ներդրումային ծրագրի շրջանակներում այլ ցուցանիշների անհամապատասխանության դեպքում հետևանքների, ապա հայտնում ենք, որ արտոնության արդյունքում ընկերության գործունեության պահպանումը կամ ընդլայնումը ՀՀ պետական բյուջեի համար ունի ավելի մեծ դրական արդյունք, քան ԵԱՏՄ անդամակցության պայմաններում սահմանափակ քանակությամբ ապրանքների դիմաց ներմուծման մաքսատուրք վճարելը։ Բացի այդ ներդրումային ծրագրի շրջանակներում ընկերության կողմից կանխատեսվող ցուցանիշների և որոշակի տնտեսական իրավիճակների պատճառով դրանից շեղումն արդեն իսկ խնդիրներ է առաջացնում ընկերության համար, իսկ այդ պայմաններում ընկերության նկատմամբ լրացուցիչ պատժիչ միջոցառումներ կիրառելն էլ ավելի կբարդացնի ընկերության վիճակը՝ անդառնալիորեն տանելով դեպքի ընկերության գործունեության ավարտ, հետևաբար և ՀՀ բյուջե մուտքերի նվազում։ Սա կտրականապես հակասում է արտոնության տրամադրման և ՀՀ-ում գործարարության և ներդրումների խրախուսման գաղափարախոսությանը և վատթարացնում է այդ ուղղությամբ տարվող աշխատանքների արդյունքները։
Հաշվի առնելով այն հանգամանքը, որ արտոնության տրամադրումն ի սկզբանե ուղղված է եղել գործարարների աջակցության համար՝ այս փոփոխություններն ուղղված են ընթացակարգը հեշտացնելուն և պարզեցնելուն։ Միաժամանակ, հայտնում ենք, որ ԵԱՏՄ կողմից ներկայումս շրջանառվում է Մաքսային միության հանձնաժողովի 2009 թվականի նոյեմբերի 27-ի թիվ 130 որոշման 7.1.11 ենթակետով սահմանված սակագնային արտոնությունների կիրառման կարգի փոփոխության նախագիծ, որով ևս սահմանվելու են հաշվետվությունների ներկայացում, ինչպես նաև մոնիթորինգի իրականացում։ 

